
	Merknader:
	Det vart helde generalforsamling i Austevoll ASV AS.  

	Handsama saker:
	Saksnummer: 0057/08 t.o.m. 0080/08  


Vi stadfestar med våre underskrifter at møteboka er ført i samsvar med det som ble vedteke på møtet.

Storebø, 12.06.2008

______________________      ______________________      ______________________

Helge Andre Njåstad

    Jostein Blænes                            Morten Storebø

Ordførar
0057/08
MØTEBOKA FRÅ MØTE 29.04.2008 

Vedtak:

  Møteboka frå møte i kommunestyret 29.04.2008 vert godkjent med følgjande endring:

Sak 0045/08, Austevoll kulturskule   – reduksjon med kr. 300.000,-,

Renate Møgster Klepsvik stemte imot utsettelsesframlegget.

0058/08

UNDERSKRIVING AV MØTEBOKA 

Vedtak:

  Til å skriva under møteboka saman med ordførar vert valde:  
Jostein Blænes og Morten Storebø.

0059/08

POLITISK KVARTER 

Handsaming: 

Ordføraren orienterte om:

Kommuneøkonomiproposisjonen som vart lagt fram 15. mai 2008.

Austevoll får med regjeringa sitt opplegg mindre andel av ”kaka” og dermed er signalet at kommunar som Austevoll må klara seg med mindre. Ordføraren oppfatta opplegget for inntekter til kommunane som signal om at Austevoll må kutta.

Fokus på bygging i strandsonen/ulovleg bygging.

Ny planlov – strengare haldning til byggesaker i 100 m-beltet er vedteke.

Utbygging Fiskarfagskulen – godkjenning/vedtak i møte i Fylkestinget 10. juni 2008, utbygging 1413 m2 til ein kostnad av 70 mill. kr. Svært positiv sak for Austevoll.

Status ferjetilbod – historikk frå 1966 og fram til i dag.

Oppsummering frå møte med samferdselsdepartementet – krav frå kommunen:

- Meir enn 11 avganger pr. døgn.

- Fleire avganger spesielt i tida mellom kl. 07.00 og 17.00.

- Reserveferje i området må kunne nyttast som suppleringsferje Krokeide – Hufthamar.

Viktig sak som ordføraren lova å ha full fokus på også framover..

Spørsmål frå Renate Møgster Klepsvik (FrP):

Kan ”småskulane” nytta seg av tilbod om SFO ved dei større skulane.

Innkjøp av skulebøker – mangler i h.h.t. krav til skulebøker.

Kr. 200.000,- budsjettert til skulebøker i 2007 vart ikkje nytta, kvifor.

Rådmannen svara:
Ikkje problem at ”småskulane” nyttar SFO ved større skular.

Drosjenæringa kan ta seg av transport.  Det er ikkje avklart om bemanninga må aukast.

I h.h.t. kunnskapsløftet må det løyvast 2,5 mill. til godkjende lærebøker.

Kr. 200.000,- som ikkje vart nytta til innkjøp av skulebøker i 2007 kan nyttast i år.  Grunnen til at bøkene ikkje vart kjøpt inn i 2007 er at forlaga ikkje hadde dei på lager.

Spørsmål frå Jostein Blænes (FrP):
Hytteeigare som ønskjer fast bustadadresse i Austevoll. Kva kan kommunen gjera for å få desse som fastbuande?

Rådmannen svara:

Dei som ønskjer å flytte til kommunen må melda flytting og søkja om omgjering til heilårsbustad. Nye fritidsbustader oppfyller stort sett standard som tilfredstiller krav til heilårsbustad.

Ønskjeleg med fleire innbyggare i kommunen.

Spørsmål frå Morten Storebø (H):
Folk på Storebø er opprørt over at det er planer om å leggja not over Fiskevatnet, treningsbane for Golf.  Fiskevatnet er mykje nytta som badeplass.

Etablering av pol-utsal i Austevoll.  Ønskjeleg at sak om dette vert handsama politisk.  Ifølgje retningsliner frå helsedeparementet kan det etablerast mini-pol i småkommuner.

Ordføraren svara:
Det har vore arbeidd med golfbane på planleggingsstadiet, men ingenting er bestemt. Ein slik bane skal sjølvsagt ikkje koma i konflikt med andre interesser. Det har aldri vore hensikten og vil heller ikkje skje frå kommunen si side. Uavklart kva som vert gjort vidare med golfplanane, men det er eit sterkt ønskje å få til noko for det er mange som ønskjer eit slikt tilbod i Austevoll.

Sak om pol-utsal har vore handsama politisk tidlegare og det har vore søkt fleire gonger om å få vinmonopol og minipol til Austevoll.  Saka kan sjølvsagt også takast opp att denne perioden for å fornya lokalpolitisk vilje til dette.

Spørsmål frå Ove Fagerbakke (Ap):
2 kommunale barnehager er privatisert for å spare penger.  Dette er blitt dyrt for kommunen.

Kva vil ordføraren gjera for å få ned kostnaden på private barnehager.

Ordføraren svara:
Barnehagane vart primært privatisert for å gje foreldre og barn eit betre tilbod enn det ein hadde i gamle lokale i Fagertoppen og for få plassar i Småstril barnehage. Det var hovudbakgrunnen for privatiseringa.  

Eit konsulentfirma er leid inn for å sjå på saka slik at kommunen er trygg på at tilskotsnivået ligg der det skal for alle private barnehagar.

Rådmannen svara:

Det vil bli lagt fram rapport om tilskot/privatisering av barnehagane frå konsulent så snart den foreligger.

I samband med forvaltningsrevisjon 2008 vil ein sjå på sak om tilskot til private barnehager.

Sak vil bli lagt fram.
Vedtak:

  Vert lagt ved møteboka.  
  
0060/08

REFERAT OG MELDINGAR 

Vedtak:

  Vert lagt ved møteboka.  
0061/08

AUSTEVOLL KOMMUNE SITT REKNESKAP FOR 2007 

Handsaming: 

Framlegg frå Arne Kalve Klepsvik om nytt pkt. 5:

”Kommunestyret ber rådmannen leggja fram ein plan for korleis manglar som er omtala i 

 revisjonsmelding 2007, revisjonsrapport nr. 8, og kontrollutvalet sin uttale til årsrekneskapen  

 for 2007, kan verta retta opp.  Dette skal utførast i samarbeid med revisjonen.

 Planen bør føreligga innan 01.09.08 og leggjast fram som sak i kommunestyret.”  
Framlegget vart samrøystes vedteke.

Tilrådinga vart samrøystes vedteke.

Vedtak:

  1.   Austevoll kommunestyre vedtek at Austevoll kommune sitt årsrekneskap for 2007 vert 

      godkjent i samsvar med revisor si melding om godkjenning frå 13. mai 2008.

2.   Austevoll kommunestyre vedtek at av overskotet på kr. 1.042.721,09 vert kr. 200.000,-  

      nytta til idrettslag og kr. 842.721,09  til nedbetaling av oppsamla underskot.

3.   Det vert føreteke følgjande endringar i budsjettet for 2008:

      Kontonr. 15300.5500.8800 ”Dekking av tidlegare års negative driftsresultat” vert ført opp 

      med kr. 842.700,-.

      Konto nr. 14702.2410.3802”Tilskot idrettsorganisasjonar” vert auka med kr. 200.000,-.

      Konto nr. 19300.5500.8800 ”Tidlegare års ikkje disponerte netto driftsresultat” vert ført 

      opp med kr. 1.042.700,-.

4.   Austevoll kommunestyret vedtek at premieavviket for 2007 kr. 4.743.068,39 skal delast 

      over 15 år.

  
5.  Kommunestyret ber rådmannen leggja fram ein plan for korleis manglar som er omtala i 

     revisjonsmelding 2007, revisjonsrapport nr. 8, og kontrollutvalet sin uttale til  

     årsrekneskapen 

     for  2007, kan verta retta opp.  Dette skal utførast i samarbeid med revisjonen.

     Planen bør føreligga innan 01.09.08 og leggjast fram som sak i kommunestyret. 

0062/08

ÅRSMELDING FOR 2007 

Vedtak:

  

  Austevoll kommunestyre tek rådmannen si årsmelding for 2007, og dei årsmeldingane frå avdelingane som følgjer saka, til orientering.  
0063/08

SAL AV EIGEDOMEN TANGNESET GNR. 37 BNR. 56  

Handsaming: 

Renate Møgster Klepsvik var ugild under handsaming av saka.  
Vedtak:

  Austevoll kommunestyre vedtek at eigedomen Tangneset, gnr. 37 bnr. 56 i Austevoll, vert lyst ut for sal og seld som råtomt.  Kjøpar må sjølv stå for regulering.

Rådmannen får fullmakt til å lysa eigedomen ut for sal og nytta meklar.

Formannskaspet får fullmakt til å godkjenna det endelege salet.  
0064/08

TILSKOT TIL IDRETTSLAGA I AUSTEVOLL 

Handsaming: 

Christian Halstensen og Øystein Østervold var ugild under handsaming av saka.

Framlegg frå FRP v/Grete Hammervold:

”Austevoll kommunestyre fordeler tilskotet slik:

 Austevollhallen (AIK)  kr. 50.000,-

 AIK


   ”   50.000,-

 Selbjørn IL

   ”   50.000,-

 Hundvåko IL

   ”    50.000,-



  Kr. 200.000,-

Framlegget vart samrøystes vedteke.
Vedtak:

Austevoll kommunestyre fordeler tilskotet slik:

Austevollhallen (AIK)  kr.   50.000,-

AIK


   ”     50.000,-

Selbjørn IL

   ”     50.000,-

Hundvåko IL

   ”     50.000,-



 Kr. 200.000,-

0065/08

NATTEVAKTA I HEIMESJUKEPLEIEN 

  Vedtak:

  

  

  
1.  Austevoll kommunestyre vedtek at nattevaktordninga i heimesjukepleien skal styrkjast slik at ein kan ha 2 aktive nattevakter. Dette for å sikre at tenesta er forsvarleg organisert, slik arbeidsgruppa har gjeve framlegg om.  

2. Kommunestyret gjev ei tilleggsløyving på kr 330.000,- til styrking av helse- og sosialbudsjettet for 2008. Løyvinga vert finansiert ved tilsvarande reduksjon av avsetning til nedbetaling av oppsamla underskot.

3. Tenesteutvalet vedtek i møte 28.05.08 å iverksetja ordninga med 2 nattevakter straks, i påvente av at kommunestyret gjer endeleg vedtak i saka i møte 12.06.08.  
0066/08

INNTAK AV LÆRLINGAR I AUSTEVOLL KOMMUNE  

Handsaming: 

Renate Møgster Klepsvik var ugild under handsaming av saka.  
Vedtak:

  Austevoll kommunestyre vedtek å ta opp 2 nye lærlinger i helsefagarbeidet frå hausten 2008.  Inndekking vert å koma tilbake til i revidering av budsjettet for 2008 12. juni og budsjett for 2009.

0067/08

BUDSJETT 2008 - ØKONOMIPLAN 2008-2011 - REVISJON 

Handsaming: 

Framlegg frå FRP v/Jostein Blænes:

Endring pkt. 5:

”Austevoll kommunestyre aukar løyvinga til kulturskulen med kr. 18.000,- i 2008 for å sikre  

 at elevar som i dag har tilbod innanfor gitar, piano og keybord får halde fram med tilbodet  

 også i skuleåret 2008/2009.  Budsjettet for 2009 må justerast i tråd med dette slik at  

 reduksjonen i forhold til opprinneleg budsjett 2008 vert kr. 260.000,-.  Post til nedbetaling av  

 oppsamla gjeld vert redusert med kr. 18.000,- i 2008.”

Nytt pkt. 7:

”Austevoll kommunestyre ber rådmannen redusere budsjettet for innkjøp i biblioteksektoren 

 tilsvarande meirforbruk i 2007.  Dersom ikkje alt let seg gjera i 2008 vert dette dekka inn i  

 2009-budsjettet.  Post til nedbetaling av oppsamla gjeld vert tilsvarande auka i budsjetta for  

 2008 og 2009.”

Framlegg frå Austevoll Høgre v/Morten Storebø:

Endring pkt. 5:  
”Austevoll kommunestyre ønskjer å oppretthalda tilbodet i kulturskulen til dei elevane som   

 har i dag. Til dette trengs kr. 40.000,- pr. halvår og kr. 80.000,- pr. år, som må dekkast av  

 auka bruk av eigedomsskatt.”

Framlegg frå Arbeiderpartiet v/Jane Stangeland:

Endring pkt. 5:

”Aukar kulturskulebudsjettet med kr. 150.000,-,  Inndekning redusert tilbakebetaling av    

  gjeld.”

Nytt pkt.

”Aukar skulebokinnkjøp med kr. 200.000,-.  Inndekning redusert tilbakebetaling av gjeld.”

Nytt pkt.

”Austevoll kommunestyre løyver 2,5 mill. til fleirbrukshallen.

  Kostnaden vert innarbeidd i økonomiplanen over 3 år.”

Pkt. 1 – 4 i formannskapet si tilråding vart samrøystes vedteke
Det vart deretter røysta over framlegg til pkt. 5 frå:

1.  Arbeiderpartiet v/Jane Stangeland - fekk 3 røyster (AP), falt.

2.  Høgre v/Morten Storebø – fekk 8 røyster (H og AP), falt.

Til slutt vart FrP sitt framlegg sett opp mot formannskapet sitt og vart vedteke med alle røystene bortsett frå Ap sine 3 som støtta formannskapet sin tilråding til pkt 5.

Begge framlegga frå Arbeiderpartiet til nye pkt. fekk 3 røyster (AP), falt.

Framlegget frå FRP til nytt pkt. 7 vart samrøystes vedteke.

Vedtak:

  1.   Austevoll kommunestyre   vedtek at det ikkje vert søkt om ytterlegare låneopptak i 2008 

      utover det som alt er godkjent.

2.   Austevoll kommunestyre vedtek at skatteoverslaget på formue og inntekt vert auka med 

      1,0 mill. kroner, som vert nytta til dekking av auka utgifter i samband med 

      lønsoppgjerdet.

3.   Austevoll kommunestyre har vurdert dei frie inntektene og finn utfrå ei samla vurdering å 

      halda fast på det som er budsjettert.

4.   Austevoll kommunestyre vedtek at auka utgifter på andre området skal dekkast ved bruk 

      av meirinntekt og innsparingar på andre områder.

5.   Austevoll kommunestyre aukar løyvinga til kulturskulen med kr. 18.000,- i 2008 for å  

      sikre at elevar som i dag har tilbod innanfor gitar, piano og keybord får halde fram med 

      tilbodet også i skuleåret 2008/2009.  Budsjettet for 2009 må justerast i tråd med dette slik 

      at reduksjonen i forhold til opprinneleg budsjett 2008 vert kr. 260.000,-.  Post til 

      nedbetaling av oppsamla gjeld vert redusert med kr. 18.000,- i 2008.”

6.   Austevoll kommunestyre vedtek at dersom det vert auka løyvingar til nattevakt i 

      heimesjukepleien og lærlingar må dette dekkast ved auka bruk av eigedomsskatt.

7.  Austevoll kommunestyre ber rådmannen redusere budsjettet for innkjøp i biblioteksektoren 

     tilsvarande meirforbruk i 2007.  Dersom ikkje alt let seg gjera i 2008 vert dette dekka inn i  

     2009-budsjettet.  Post til nedbetaling av oppsamla gjeld vert tilsvarande auka i budsjetta  

     for 2008 og 2009.

0068/08

BEDRIFTSHELSETENESTA -TILMELDINGAR 

Handsaming: 

Olav O. Østervold fekk permisjon.

Renate Møgster Klepsvik var ugild under handsaming av saka.  
Framlegg frå Arbeiderpartiet v/Ingrid Møgster Bjånesøy:

”Framlegg om at personer som går aktivt nattevakt kan meldast inn i bedriftshelsetenesta

 Skal finansierast med redusert nedbetaling av akkumulert underskot.”

Ved røysting fekk framlegget 3 røyster (AP).  Framlegget falt.

Tilrådinga vart vedteken med 17 røyster (KRF, H, SP og FRP).
Vedtak:

  

  Austevoll kommune vil på det noverande tidspunkt ikkje tilmelda fleire tilsette til bedriftshelsetenesta.   
0069/08

STRUKTURENDRINGAR 

Handsaming: 

Ordføraren fremma:
       ”Austevoll kommune set av 162.250,- til dette arbeidet og engasjerer konsulentselskapet    

        Stray management til arbeidet. Formannskapet vert styringsgruppe for prosjektet.

        Budsjettet for 2008 vert endra med oppføring av 162.250,- til kjøp av konsulenttenester          

        mot tilsvarande reduksjon av post til nedbetaling av oppsamla gjeld.”

Framlegg frå KRF v/Torfinn Grav til nytt pkt. 8:

”Sak om strukturendringer skal leggjast fram samla for handsaming i utval og  

 kommunestyret.”

Røysting:

Pkt. 1 i tilrådinga samrøystes vedteke.

Pkt. 2, ordføraren sitt framlegg for gjennomføring med kostnadsoverslag – samrøystes  

vedteke. 

Pkt. 3 – 7 i tilrådinga samrøystes vedteke.

Framlegg frå Torfinn Grav til nytt pkt. 8 vart vedteke mot 4 røyster (H).

Vedtak:

  1.    Kommunestyret ønskjer ein ekstern gjennomgang av den administrative organiseringa av 

       Austevoll  kommune.  Gjennomgangen vil gje kommunestyret beslutningsgrunnlag til å    

       vurdere dagens organisering opp mot evt. endringer.

2.    Austevoll kommune set av 162.250,- til dette arbeidet og engasjerer konsulentselskapet    

       Stray management til arbeidet. Formannskapet vert styringsgruppe for prosjektet.

       Budsjettet for 2008 vert endra med oppføring av 162.250,- til kjøp av konsulenttenester          

       mot tilsvarande reduksjon av post til nedbetaling av oppsamla gjeld.
3.    Kommunestyret ber rådmannen leggja fram sak på strukturendringer i samband med 

      NAV-reforma

4.    Kommunestyret ber rådmannen leggja fram sak om mogeleg strukturendringer innanfor 

       helse- og sosialetaten.  Saka må visa fordeler og ulemper ved strukturendringer samt 

       økonomiske verknader både på drift og investeringssida.

5.    Kommunestyret ber rådmannen  leggja fram sak om mogelege strukturendringer innanfor 

undervisningsetaten.  Saka må visa fordeler og ulemper ved strukturendringer samt økonomiske verknader både på drift og investeringssida.  Kommunestyret føreset at skulekrinsane på høveleg måte får gje uttrykk for sine synspunkter i samband med saka

6.    Kommunestyret ber rådmannen leggja fram sak på bibliotekstrukturen med tanke på å 

      eventuelt slå saman biblioteka til eit bibliotek.

7.    Kommunestyret ber om å få eige sak på framtidig organisering av barnehagetilbodet i 

      kommunen.  Framtida til Småtun må inngå i denne saka.

8.    Sak om strukturendringer skal leggjast fram samla for handsaming i utval og  

 kommunestyret.

  
0070/08

KYRKJESTRUKTUR I AUSTEVOLL KOMMUNE  

Handsaming: 

Ingunn Berge Vik fekk permisjon.  
Framlegg frå FRP v/Grethe Hammervold:

”Austevoll kommunestyre har drøfta saka om kyrkjestruktur.

 Austevoll kommunestyre er svært skeptisk til å leggje ned nokon av kyrkjene.  Dette utifrå at  

 det etter kommunestyret sitt syn ikkje vil vera stor nok økonomisk innsparing til å forsvare eit  

 så drastisk tiltak som direkte nedlegging.  Kommunestyret viser elles til at alt i dag er det i  

 stor grad den enkelte kyrkjekrins som sjølv tek anvar med å vedlikehalde/drifte kyrkjebygga.   

 Dei økonomiske rammene kyrkja vil ha i framtida betyr at kommunestyret legg til grunn at   

 slik vil det også vera i framtida.

 Austevoll kommunestyre har ingen merknader til at gudstenestene vert forsøkt lagt til ei  

 ”hovudkyrkje” for å styrkje bygging av menighet i heile Austevoll dersom soknerådet finn det  

 rett.

 Austevoll kommunestyre har heller ingen merknader til at kyrkjene i Austevoll også får anna  

 bruk enn tradisjonell bruk slik rapporten har nokre gode idear om.  Kommunestyret er svært  

 positiv til slike tankar som er med å både styrkja og gje Austevoll fleire tilbod.”

Framlegg frå KRF v/Christian Halstensen:

”Austevoll kommune ønskjer ein struktur med 3 kyrkjer (Storebø, Bekkjarvik og Hundvåkøy).

 på sikt ønskjer ein ei kyrkje.”

Ved røysting fekk framlegget frå KRF 6 røyster (KRF 2, AP 3 og H 1 v/Kurt Frank).

Framlegget frå Grethe Hammervold fekk 13 røyster (H 2 v/Arne Kalve Klepsvik og Morten Storebø, SP 2, FRP 9).
Vedtak:

  Austevoll kommunestyre har drøfta saka om kyrkjestruktur.

Austevoll kommunestyre er svært skeptisk til å leggje ned nokon av kyrkjene.  Dette utifrå at det etter kommunestyret sitt syn ikkje vil vera stor nok økonomisk innsparing til å forsvare eit så drastisk tiltak som direkte nedlegging.  Kommunestyret viser elles til at alt i dag er det i stor grad den enkelte kyrkjekrins som sjølv tek anvar med å vedlikehalde/drifte kyrkjebygga.  Dei økonomiske rammene kyrkja vil ha i framtida betyr at kommunestyret legg til grunn at slik vil det også vera i framtida.

Austevoll kommunestyre har ingen merknader til at gudstenestene vert forsøkt lagt til ei ”hovudkyrkje” for å styrkje bygging av menighet i heile Austevoll dersom soknerådet finn det rett.

Austevoll kommunestyre har heller ingen merknader til at kyrkjene i Austevoll også får anna bruk enn tradisjonell bruk slik rapporten har nokre gode idear om.  Kommunestyret er svært positiv til slike tankar som er med å både styrkja og gje Austevoll fleire tilbod.”

  
0071/08

NYE ANLEGG VED SELBJØRN IDRETTSANLEGG 

Handsaming: 

Christian Halstensen var ugild under handsaming av saka.  
Vedtak:

  Selbjørn Idrettslag får høve til å gjennomføra bygging av ballbinge, tennisbane og sandvolleyballbane til ei samla kostnadsramme på kr 2.086.075.

Anlegga er kommunale og MVA-kompensasjonen går inn som ein del av finansieringa av prosjektet. Elles vert prosjektet finansiert gjennom midlar kanaliserte gjennom Selbjørn idrettslag, dugnadsarbeid og spelemidlar.

Rådmannen får fullmakt til å godkjenna finansieringsplanen, inngå kontrakt med entreprenør og fastsetja andre vilkår.  Etter dette kan det setjast i gong anleggsarbeid.

0072/08

VEDTEKTER OG INSTRUKS SKULEFRITIDSORDNING 

Vedtak:

  

  Austevoll kommune godkjenner dei endra vedtektene og instruksen for skulefritidsordninga i Austevoll.

0073/08

SALSLØYVE FOR ØL FRÅ 2008 

Handsaming: 

Oversendelsesframlegg frå KRF v/Torfinn Grav:

”Rådmannen vert beden om å starte arbeidet med revisjon og utarbeiding av alkoholpolitisk 

  handlingsplan for Austevoll kommune og legge dette fram for politisk handsaming.”

  
Ved røysting vart oversendelsesframlegget samrøystes vedteke.

Vedtak:  
1.   Austevoll kommunestyre gjev løyve til sal av øl med lågare alkoholinnhald enn 4,76 

      volumprosent til følgjande personar:  
      Astrid Johanne Taranger med avløysar Karin Østervold for Austevoll Landhandel AS.

      Dag Nordstrand med avløysar Unni B. Haugland for REMA 1000 Storebø v/Dag  

      Nordstrand AS.

      Unn Sætre Kalve med avløysar Gullborg Kleppe for Arne Kalve Landhandel ANS.

      Nils Roar Tøkje med avløysar Vivian Veivåg Krøll for A/S J. Tøkje.

      Steinar Aarland med avløysar Nils Harald Aarland for C. Aarland A/S.

      Arne Dale med avløysar Knut Ove Dale for A/S Nye Bekkjarvik Handel.

      Bjarne Spilde med avløysar Torill Haugland for ICA Detalj AS, RIMI Storebø.

      Hanne Jorunn N. Møgster med avløysar Laila Møgster for Møkster Butikk A/S.

      Martha-Eli Walquist med avløysar Ann Kristin  Wahquist for Litlekalsøy Handel.

2.   Løyvet gjeld fram til 30. juni 2012.

3.   Salstidene for løyvet vert:

      Måndag til fredag frå kl. 0900 til kl. 2000.

      Laurdag frå kl. 0900 til kl. 1800.

4.   Kommunestyret føreset at styrar og avløysar har avlagt kunnskapsprøve om 

      alkohollovgjevinga.  Dersom dette ikkje er gjennomført må styrar/avløysar avlegge 

      kunnskapsprøve om alkohollovgjevinga innan 30.11.2008.

5.   Kommunestyret føreset at løyvet vert dreve i samsvar med lover, forskrift og kommunale 

      vedtekter.  Kommunestyret kan dra løyvet inn dersom kontrollverksemda avdekkar avvik.

6.   Kommunestyret føreset at forfalt alkoholavgift og andre skatter og avgifter til ei kvar tid 

      er betalt.

0074/08

SKJENKELØYVE BEKKJARVIK GJESTGIVERI AS 

Handsaming: 

Framlegg frå KRF v/Torfinn Grav:  
” a) Skjenking av øl og vin alle dagar frå kl. 1200 til kl. 2400.

d) Uteskjenking av øl og vin frå kl. 1200 til kl. 2400.”

Ved røysting fekk framlegget 3 røyster (2 KRF og 1 AP v/Ove Fagerbakke).

Vedtak:

  Austevoll kommunestyre gjev følgjande skjenkjeløyve for perioden fram til 30. juni 2012 til Asta Johannessen for skjenking ved Bekkjarvik Gjestgiveri AS sine lokaler i Bekkjarvik:

a)   Skjenking av øl og vin alle dagar frå kl. 1200 til kl. 0200.

b)   Skjenking av brennevin alle dagar frå kl. 1300 til kl. 2400.  
c)   Skjenking av øl og vin til deltakarar i slutta lag frå kl. 1200 til kl. 0200, brennevin frå kl. 

      1300-0200.

d)   Uteskjenking av øl og vin frå kl. 1200 til kl. 0200.

e)   Asta Johannessen vert godkjent som styrar med Anita Kjellevold som avløysar.

f)    Skjenking er avgrensa til ovannemnde lokaler med 120 sitjeplassar i spisesal, 60 

      sitjeplassar i salong og 50 sitjeplassar i bar og til tilgrensande bygg, gnr. 67 bnr. 1, som  

      inneheld konferansesal/selskapslokaler med inntil 170 sitteplassar og diverse møterom.
g)   Uteskjenking kan skje i front av Bekkjarvik Gjestgiveri, fysisk avgrensa frå trafikk- og  

      kaiområde.

h)  Bekkjarvik Gjestgiveri sitt skjenkeløyve gjeld og uteskjenking av brennevin på terrassen i 

     front av skjenkelokalet, fysisk avgrensa frå trafikk- og kaiområde.

     Skjenking av brennevin er tidsavgrensa frå kl 1300 til kl 2400.

i)    Skjenkjeløyve vert gjeve på vilkår av at det vert forvalta i samsvar med lover, forskrift og 

      kommunale vedtekter.  Kommunen kan dra inn løyvet dersom kontrollverksemda 

      avdekkar avvik.

j)    Det er ein føresetnad at forfalt alkoholgebyr og andre skatter og avgifter til ei kvar tid er 

      betalt.

0075/08

SKJENKELØYVE LEANAUSTET A/S 

Handsaming: 

Framlegg frå KRF v/Torfinn Grav:  
” a)  Skjenking av øl og vin alle dagar frå kl. 1200 til kl. 2400.

d) Uteskjenking av øl og vin frå kl. 1200 til kl. 2400.”

Ved røysting fekk framlegget 3 røyster (2 KRF og 1 AP v/Ove Fagerbakke).

  
Vedtak:

  Austevoll kommunestyre gjev følgjande skjenkeløyve for perioden fram til 30. juni 2012 til 

Kjersti Aasen Storebø for skjenking ved Leanaustet A/S sine lokaler på Storebø:

 a)  Skjenking av øl og vin alle dagar frå kl. 1200 til kl. 0200.

 b)  Skjenking av brennevin alle dagar frå kl. 1300 til kl. 2400.

c) Skjenking av øl og vin til deltakarar i slutta lag frå kl. 1200 til kl. 0200, brennevin frå kl. 1300 til kl. 0200.

d) Uteskjenking av øl og vin frå kl. 1200 til kl. 0200.

e) Kjersti Aasen Storebø vert godkjent som styrar med Jostein Storebø som avløysar.

f)    Skjenkeløyve er avgrensa til ovannemnde lokaler med 70 plassar i restaurantdelen og 

      140 plassar i pubdelen.

g)   Uteskjenking kan skje på uterestauranten i 1. høgda med 120 plassar og terasse i 2.  

      høgda med 60 plassar, fysisk avgrensa frå kaiområdet.

h)   Alminneleg skjenking av brennevin er avgrensa til spiserestauranten og terassen i   

       2. høgda.

i)    Skjenkjeløyve vert gjeve på vilkår av at det vert forvalta i samsvar med lover, forskrift og 

      kommunale vedtekter.  Kommunen kan dra inn løyvet dersom kontrollverksemda 

      avdekkar avvik.

j)    Det er ein føresetnad at forfalt alkoholgebyr og andre skatter og avgifter til ei kvar tid er 

      betalt.

0076/08

OVERFØRING AV UNYTTA LØYVINGAR FRÅ 2007 TIL 2008 - BUDSJETTENDRINGAR

Vedtak:

  

  Austevoll kommunestyre vedtek følgjande endringar i budsjettet for 2008 i samband med overføring av unytta løyvingar frå 2007 til 2008:

	Kontonr.
	Prosjekt
	Auka inntekter
	 Auka utgifter

	1120.3651
	Marsteinen Fyr
	                                                        
	     1.030.800

	1120.3651
	Tilskot frå fylkeskommunen
	      1.030.800
	                                                           

	1170.1300
	Kommunehuset – NAV-kontor
	
	         200.000

	1170.1300
	Kapitalfond
	         200.000
	

	1170.1300
	Kommunehuset – rehabilitering
	
	         794.800

	1170.1300
	Unytta lånemidlar
	          794.800
	

	1190.3930
	Storebø gravplass
	
	      1.423.200

	1190.3930
	Unytta lånemidlar
	       1.000.000
	

	1190.3930
	Salsinntekter
	          423.200
	

	2150.3340
	Austevoll ungdomsskule – trafikktryggleik
	   
	         140.000

	2150.3340
	Kapitalfond
	          140.000
	

	2180.2020
	Grunnskulen – undervisningsmateriell
	          
	         198.900

	2180.2020
	Salsinntekter
	          198.900
	

	2180.2220
	Rehabilitering av skulebygg
	
	      4.818.200

	2180.2220
	Unytta lånemidlar
	       2.707.700
	

	2180.2220
	Fondsmidlar
	       1.010.500
	

	2180.2220
	Salsinntekter
	       1.100.000
	

	
	Balanse
	       8.605.900
	      8.605.900


0077/08

KOMMUNALT RÅD FOR MENNESKE MED NEDSETT FUNKSJONSEVNE 

Vedtak:

  

  1.   Austevoll kommunestyre opprettar eige råd for menneske med nedsett funksjonsevne. 

2.   Rådet skal ha 5 medlemmar med personlege varamedlemmer. Av desse skal 2 vera 

      brukarrepresentantar, ein frå Mental Helse Austevoll og ein frå Austevoll lag av NFU.

3. Rådet konstituerar seg sjølv med leiar og nestleiar.

4. Medlemmane i rådet får vanleg møtegodtgjering etter dei reglane som gjeld for kommunale utval.

5. Budsjett for rådet vert elles vurdert i budsjettsamanheng for 2009.

6. Rådet skal kunne uttale seg om alle saker som kan ha betydning for menneske med nedsett funksjonsevne, og kan også på eige initiativ ta opp saker.

7. Rådmannen utpeikar sekretær for rådet.

8. Kommunestyret vel følgjande representantar til rådet:

a. Representant  Jannike Våge           Vararepresentant Kurt Frank

b. Representant  Øystein Østervold    Vararepresentant Johnny Rabben

c. Representant  Vivi Haraldseid        Vararepresentant Aud Bakke

0078/08

STORTINGSVALET OG SAMETINGSVALET 2009  FASTSETJING AV VALDAG

Vedtak:

  Austevoll kommunestyre vedtek at det i Austevoll kommune vert halde stortingsval- og sametingsval mandag den 14. september 2009.  
0079/08

GNR. 43 BNR. 0161. STOREBØ-PRESTANESET. OPPSTART ENDRING REGULERINGSPLAN.

Handsaming: 

Jostein Blænes var ugild under handsaminga.

Tilråding frå møte i planutvalet sak 0055/08 i møte 12.06.2008 vart lagt fram:

” Med rådmannen si saksutredning og vurdering som begrunnelse:

Kommunestyret godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for næring, bustader, friluftsområde, badeplass, småbåthamn, trafikkområde samt ny tilkomstveg frå regulert kryss RV 546 – ”Bruvegen” og til omsøkt område.

Reguleringsarbeidet gjeld for delar av gnr. 43, bnr. 161 m/fl., Storebø-Prestaneset. 

Retningsliner/ føresegner gjeve i kommuneplan for Austevoll og fylkesplan for Hordaland, samt plan- og bygningslova må følgjast.

Elles visast det til Rettleiar for reguleringsplan/ bebyggelsesplan T 1381 for utarbeiding av planer.

I den vidare prosessen må ein ha særleg fokus på landskap/estetikk, strandsone, grøntstruktur og ikkje minst barn og unge sine interesser og ålmenn tilgjengje.”

Planutvalet si tilråding vart samrøystes vedteke.  
Vedtak:

Med rådmannen si saksutredning og vurdering som begrunnelse:

Kommunestyret godkjenner i medhald av plan- og bygningslova § 27-1.1 at det vert utarbeidd framlegg til reguleringsplan for næring, bustader, friluftsområde, badeplass, småbåthamn, trafikkområde samt ny tilkomstveg frå regulert kryss RV 546 – ”Bruvegen” og til omsøkt område.

Reguleringsarbeidet gjeld for delar av gnr. 43 bnr. 161 m/fl., Storebø-Prestaneset. 

Retningsliner/ føresegner gjeve i kommuneplan for Austevoll og fylkesplan for Hordaland, samt plan- og bygningslova må følgjast.

Elles visast det til Rettleiar for reguleringsplan/ bebyggelsesplan T 1381 for utarbeiding av planer.

I den vidare prosessen må ein ha særleg fokus på landskap/estetikk, strandsone, grøntstruktur og ikkje minst barn og unge sine interesser og ålmenn tilgjengje.

  
0080/08

SOMMARFULLMAKT TIL ORDFØRAR 

Handsaming: 

Det vart røysta over planutvalet si tilråding som vart samrøystes vedteke.  
Vedtak:

  Austevoll kommunestyre  gjev ordførar fullmakt til å gjera vedtak i einskildsaker som haster og som ikkje er av prinsipiell betydning i den tida formannskap og andre politiske utval har ferie.

Fullmakta gjeld ikkje saker som skal førehavast av kommunestyret.

Saker som er avgjorde etter fullmakt skal i ettertid leggjast fram som melding i det politiske utvalet saka sorterer under.  
Rett utskrift:

Astrid Norunn Fagerbakke

